
Նախարարություն

ՀԻՄՆԱՎՈՐՈՒՄ
ԿԱՌԱՎԱՐՈՒԹՅԱՆ ԵՎ ՎԱՐՉԱՊԵՏԻ ՄԻ ՇԱՐՔ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Ընթացիկ իրավիճակը և իրավական ակտերի ընդունման անհրաժեշտությունը

Հայաստանի Հանրապետության ոստիկանության բարեփոխումների ռազմավարության (այսուհետ՝ Ռազմավարություն) և դրանից բխող 2020-2022 թվականների գործողությունների ծրագրով որպես ռազմավարական ուղղության է ընտրվել ոստիկանության վերափոխման և հանրությանը լիովին նոր ոստիկանություն ներկայացնելու վերաբերյալ։ Ռազմավարությունը և դրանից բխող գործողությունների ծրագիրը հաստատվել են Հայաստանի Հանրապետության կառավարության 2020 թվականի ապրիլի 23-ի թիվ N 638-Լ որոշմամբ: Որպես ռազմավարական հիմնական նպատակ է առաջադրվել մասնագիտացված, պատասխանատու և վստահելի ոստիկանի նոր կերպարի ստեղծումը։
Նշված նպատակին հասնելու առաջնային քայլերից մեկը ոստիկանության արտաքին ծառայության վերափոխումն է։
Ներկայումս ոստիկանության համակարգում գործում են «Ճանապարհային ոստիկանություն» ծառայությունը և պարեկապահակային ծառայությունը, որոնք համապատասխանաբար իրականացնում են ճանապարհային երթևեկության կանոնակարգման, ճանապարհային անվտանգության ապահովման գործառույթները և հասարակական կարգի պահպանությունը։ Ոստիկանության նման կառուցվածքով և գործառույթների տարանջատմամբ, տարբեր մոտեցումների, միմյանց հետ արդյունավետորեն չփոխկապակցված երկու արտաքին ծառայությունների գործունեությունը հանգեցնում է տարբեր ստորաբաժանումների միջև փոխգործակցության խնդիրների, մինչդեռ նշված գործունեության ուղղություններում ոստիկանության արդյունավետ աշխատանքն առաջնային կարևորություն ունի հանցագործությունների կանխման, նախականխման ու հակազդման, ինչպես նաև ՀՀ քաղաքացիների ու Հանրապետության հյուրերի մոտ ոստիկանության վերաբերյալ կարծիքի ձևավորման, վստահության և ապահովության զգացման համար։
Նկատի ունենալով, որ ռազմավարությամբ նախատեսվել է, որ նոր պարեկային ծառայությունն իրականացնելու է Ճանապարհային ոստիկանության և պարեկապահակային ծառայության գործառույթները, անհրաժեշտ է գործընթացը սկսել պարեկների պատրաստման հատուկ ծրագրից, որն հաջողությամբ անցնելու դեպքում վերջիններս կնշանակվեն ծառայության պաշտոններին։
Սույն թվականի հունիսի 3-ին ընդունվել են «Ոստիկանության մասին» օրենքում լրացումներ կատարելու մասին» թիվ ՀՕ-295-Ն և «Ոստիկանությունում ծառայության մասին» օրենքում լրացումներ և փոփոխություններ կատարելու մասին» ՀՕ-296-Ն օրենքները, որոնցով օրենսդրական հիմքեր են ստեղծվել ծառայության տարբեր պաշտոնների խմբերում պատրաստման ծրագիրն անցած նոր կադրերի նշանակման համար։ Օրենքների նախագծերի ընդունումից բխում են մի շարք ենթաօրենսդրական իրավական ակտերում փոփոխություններ և լրացումներ կատարելը։
Ուստի, ներկայացված իրավական ակտերի նախագծերը նախանշում են օրենքից բխող գործողությունների իրականացումը, մասնավորապես, պարեկային ծառայողների մասնագիտական որակավորումը, ոստիկանության գործող ծառայողների վերապատրաստումը՝ պարեկային ծառայությունում նշանակվելու նպատակով։

2. Առաջարկվող կարգավորման բնույթը և ակնկալվող արդյունքը

Ներկայացված փաթեթում ներառված են «Ոստիկանության մասին» օրենքում լրացումներ կատարելու մասին» թիվ ՀՕ-295-Ն և «Ոստիկանությունում ծառայության մասին» օրենքում լրացումներ և փոփոխություններ կատարելու մասին» ՀՕ-296-Ն օրենքներից բխող իրավական ակտերի նախագծերը։
Նախագծերով սահմանվում են «Ոստիկանական գործ» մասնագիտության «Պարեկ» որակավորումը, նշված նախնական մասնագիտական կրթության ժամկետը, ինչպես նաև ոստիկանության գործող ծառայողների վերապատրաստման կարգը՝ պարեկային ծառայողների պաշտոններում նշանակվելու համար։ Սահմանվում է նաև պարեկային ծառայությունում ոստիկանության ծառայողների պաշտոններին համապատասխանող կոչումները։

3. Նախագիծը մշակող մարմինը

Օրենքների նախագծերը մշակվել են Հայաստանի Հանրապետության արդարադատության նախարարության կողմից։

ՏԵՂԵԿԱՆՔ
ԿԱՌԱՎԱՐՈՒԹՅԱՆ ԵՎ ՎԱՐՉԱՊԵՏԻ ՄԻ ՇԱՐՔ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ


Նախագծերի ընդունմամբ մի շարք գերատեսչական ակտերում փոփոխություններ կատարելու, ինչպես նաև գերատեսչական նոր ակտերի ընդունման անհրաժեշտություն է առաջանում, մասնավորապես, Կրթության, գիտության, սպորտի և մշակույթի նախարարի հրաման, Ոստիկանության պետի հրամաններ, որոնք արդեն իսկ մշակման փուլում են և կապահովվեն ներկայացված նախագծերի ընդունումից հետո։



ՏԵՂԵԿԱՆՔ
ԿԱՌԱՎԱՐՈՒԹՅԱՆ ԵՎ ՎԱՐՉԱՊԵՏԻ ՄԻ ՇԱՐՔ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ


Ներկայացված Կառավարության որոշումների և Վարչապետի որոշումների նախագծերի ընդունման արդյունքում պետական բյուջեի վրա ազդեցությունը տեղի կունենա հետևյալ կերպ:
Ներկայումս գործող ՀՀ ոստիկանության «Ճանապարհային ոստիկանություն» ծառայության ճանապարհապարեկային ծառայություն իրականացնող 1-ին սպայական գումարտակում (299 հաստիքային միավոր) նվազագույն աշխատավարձը կազմում է 290,000 ՀՀ դրամ, իսկ ՀՀ ոստիկանության Երևան քաղաքի վարչության Պարեակապահակակետային ծառայության գնդում (840 հաստիքային միավոր)՝ 213,000 ՀՀ դրամ: Նույն գնդի հատուկ գումարտակում (Հրեշտակների գումարտակ) ծառայողների աշխատավարձը կազմում է 263,000 ՀՀ դրամ: Տարեկան աշխատավարձի ֆոնդը մաիսին կազմում է 2 մլրդ. 945 մլն. ՀՀ դրամ (ՃՈ՝ 827 մլն., ՊՊԾ գունդ՝ 2 մլրդ. 119 մլն.), իսկ պարգևատրման ֆոնդը՝ 751 մլն. ՀՀ դրամ (ՃՈ՝ 512 մլն., ՊՊԾ գունդ (առանց հրեշտակների հատուկ գումարտակի)՝ 239 մլն.): Կենտրոնական ապարատի տարեկան աշխատավարջի ֆոնդը կազմում է. ՃՈ՝ 3մլրդ. 269 մլն. ՀՀ դրամ, ՊՊԾ գունդ՝ 1 մլրդ. 079 մլն. ՀՀ դրամ:
Ներդրվող Պարեկային ծառայության 700 շարային ծառայողի հաստիքային միավորով ստորաբաժանման կազմում նվազագույն աշխատավարձը նախատեսվում է 320.000 ՀՀ դրամ: Տարեկան աշխատավարձային ֆոնդը՝ 3 մլրդ. 484 մլն. ՀՀ դրամ, այսինքն 537 մլն. ՀՀ դրամով ավել՝ առանց պարգևատրման: Տարեկան խնայողությունը կկազմի՝ 214 մլն. ՀՀ դրամ: Պարեկային ծառայության կենտրոնական ապարատի աշխատավարձի ֆոնդը առաջին փուլում՝ 219 մլն. ՀՀ դրամ, որը հետագայում ավելանալու է՝ պայմանավորված Հանրապետության ամբողջ տարածքում ծառայության գործարկմամբ:
Ամբողջական գործարկման արդյունքում 2022 թվականին հնարավորություն կլինի կատարել հետևյալ խնայողությունները՝
· ներկայումս գործող «Ճանապարհային ոստիկանություն» ծառայության հաշվառման-քննական բաժինների գծով՝ 482 մլն. ՀՀ դրամ (այս պահին 253 հաստիքակազմով միայն տարեկան աշխատավարձի ֆոնդը),
· «Ճանապարհային ոստիկանություն» ծառայության կենտրոնական ապարատի լուծարման հետևանքով՝ աջակցող ծառայությունների գծով՝ տարեկան շուրջ 50 մլն. ՀՀ դրամ:

